
Annotatsiya: So‘nggi yillarda Prezident Shavkat Mirziyoev rahbarligida mamlakat 

hayotining barcha sohalarida samarali, aniq maqsadga yo‘naltirilgan islohotlarni amalga 

oshirib, davlat boshqaruv tizimin tubdan yangilash, ijtimoiy soha va iqtisodiyot tarmoqlarini 

modernizatsiyalash borasida keng ko‘lamli yangilanish va tashabbuslar boshlandi.  

Ularni hayotga to‘liq joriy etish ijtimoiy taraqqiyot mas’uliyatini o‘z zimmasiga oladigan 

vatanparvar, mustaqil qaror qabul qilish qobiliyatiga ega bo‘lgan iqtidorli va istiqbolli, 

malakali va raqobatbardosh professional kadrlarga juda katta ehtiyojni vujudga keltirdi. Bu 

ehtiyoj, birinchi navbatda, jamiyatning ma’rifiy sohasida tub islohotlar boshlanishiga turtki 

bo‘ldi. 

Kalit so’zlar: Harakatlar strategiyasi, taraqqiyot strategiyasi, ma’naviy taraqqiyot, 

milliy manfaatlar, yoshlarga oid davlat siyosati, tyutor.  

 

Jumladan mamlakatimizni 2017-2021 yillarda rivojlantirishning beshta ustuvor yo‘nalishi bo‘yicha 

Harakatlar strategiyasi doirasida o‘tgan davr mobaynida davlat va jamiyat hayotining barcha 

sohalarini tubdan isloh etishga qaratilgan 300 ga yaqin qonun, 4 mingdan ziyod O‘zbekiston 

Respublikasi Prezidenti qarorlari qabul qilindi. Bu qonun farmon va qarorlar fuqarolarimizning 

turmush tarzini yaxshilash, baxtli va farovon hayot kechirishini ta’minlash, hamda ijtimoiy sohada 

barcha huquq va manfaatlarining ta’minlanishiga dasturamal bo‘lib xizmat qildi.  

Qabul qilingan “2022-2026 yillarga mo‘ljallangan Yangi O‘zbekistonning taraqqiyot strategiyasi 

to‘g‘risida” gi PF-60 sonli Farmon islohotlarning mantiqiy davomi va ularning natijasini belgilash, 

mamlakatimizni yanada yangi taraqqiyot bosqichiga ko‘tarish, iqtisodiy, ijtimoiy, ma’naviy-

axloqiy sohalarda muvaffaqqiyatlarga erishish jarayonining me’yoriy-huquqiy asoslarini 

ta’minlash nuqtai nazaridan ulkan ahamiyatga ega bo‘ldi.  

Mazkur taraqqiyot strategiyasi o‘z mazmunida : 

 inson qadrini yuksaltirish va erkin fuqarolik jamiyatini yanada rivojlantirish orqali xalqparvar 

davlat barpo etish; 

 mamlakatimizda adolat va qonun ustuvorligi tamoyillarini taraqqiyotning eng asosiy va zarur 

shartiga aylantirish; 

 milliy iqtisodiyotni jadal rivojlantirish va yuqori o‘sish sur’atlarini ta’minlash; 

 adolatli ijtimoiy siyosat yuritish, inson kapitalini rivojlantirish; 

 ma’naviy taraqqiyotni ta’minlash va sohani yangi bosqichga olib chiqish; 

 milliy manfaatlardan kelib chiqqan holda umumbashariy muammolarga yondashish; 

 mamlakatimiz xavfsizligi va mudofaa salohiyatini kuchaytirish, ochiq, pragmatik va faol tashqi 

siyosat olib borishga doir strategik vazifalarni ifoda etib, har bir mamlakat rivoji, taraqqiyoti va 

kelajagi haqida qayg‘uradigan, Vatan manfaatlarini o‘z shaxsiy manfaatlaridan ustun 

qo‘yadigan, o‘z navbatida o‘zining farovon, erkin va saodatli hayot kechirishi uchun faoliyat 

olib boradigan aholining barcha qatlamlari uchun dasturiy vazifa sifatida belgilandi.  

Shuningdek taraqqiyot strategiyasining 70-maqsadi aynan ta’lim tizimining barcha bo‘g‘inlarida 

faoliyat olib boradigan yoshlarimizga bag‘ishlangan bo‘lib ushbu bandda : 

 Yoshlarga oid davlat siyosatini takomillashtirish. 

 Yoshlarning huquqlari, erkinliklari va qonuniy manfaatlarini ta’minlash.  

 Yoshlarning hayoti va sog‘lig‘ini saqlash, ular uchun malakali tibbiy xizmatdan foydalanish 

shart-sharoitlarini yaxshilash, yoshlar o‘rtasida tibbiy savodxonlikni oshirish va sog‘lom 

turmush tarzini mustahkamlash.  

 Yoshlarning ma’naviy, intellektual, jismoniy va axloqiy jihatdan kamol topishiga 

ko‘maklashish.  

 Yoshlar uchun ochiq va sifatli ta’limni ta’minlash, ta’limning barcha bosqichlarida 

yoshlarning mukammal ta’lim olishini ta’minlash, hududlarda inklyuziv ta’lim rivojlanishi 

uchun shart-sharoit yaratish. 

 Yoshlarni ishga joylashtirish va ularning bandligi uchun shartsharoitlar yaratish. Yoshlarni 

vatanparvarlik, fuqarolik tuyg‘usi, bag‘rikenglik, qonunlarga, milliy va umuminsoniy 

qadriyatlarga hurmat ruhida, zararli ta’sirlar va oqimlarga qarshi tura oladigan, hayotga 

bo‘lgan qat’iy ishonch va qarashlarga ega shaxs sifatida tarbiyalash. 

 Yoshlarni axloqiy negizlarni buzishga olib keladigan xatti-harakatlardan, terrorizm va diniy 

ekstremizm, separatizm, fundamentalizm, zo‘ravonlik va shafqatsizlik g‘oyalaridan himoya 

qilish. 

 Yoshlarning huquqiy ongi va huquqiy madaniyati darajasini yuksaltirish.  

 Iqtidorli va iste’dodli yoshlarni qo‘llab-quvvatlash hamda rag‘batlantirish. 

 Yoshlar tadbirkorligini rivojlantirish uchun shart-sharoitlar yaratish.  

 Yoshlarda sog‘lom turmush tarziga intilishni shakllantirish, shuningdek, yoshlarning bo‘sh 

vaqtlarini mazmunli tashkil etish va yoshlar sportini ommaviy rivojlantirish uchun shart-

sharoitlar yaratish kabi yo‘nalishlarda maqsadga yo‘naltirilgan faoliyat olib borilishi 

belgilandi. 

Shunday ekan, tyutorlar talabalarning bo‘sh vaqtlarini mazmunli o‘tkazishiga ko‘maklashib, 

ularni kasbga yo‘naltirish, Vatanga muhabbat ruhida tarbiyalash, turli ilmiy to‘garaklarga jalb 

etish hamda muammo va kamchiliklarini o‘rganib, ularga atroflicha yechim topish bilan 

shug‘ullanish bilan bir qatorda, ta’lim va tarbiya jarayonini samarali tashkil etishda universitet va 

talabalar o‘rtasidagi munosabatlarni mustahkamlash, talabalarning universitet hayoti va ta’lim 

jarayoniga moslashishiga ko‘maklashish, ularga uslubiy, ijtimoiy va psixologik yordam 

ko‘rsatish va talabalarda tanlagan kasbiga muhabbatni oshirish jarayonida alohida tashabbus 

ko‘rsatib, taraqqiyot strategiyasida belgilangan vaziflarni amalga oshirishda o‘zimizning 

munosib hissasini qo‘shishga imkon yaratadi. 

Shu nuqtai nazardan mamlakatimiz taraqqiyotini belgilovchi hujjat sifatida “2022-2026 yillarga 

mo‘ljallangan Yangi O‘zbekistonning taraqqiyot strategiyasi to‘g‘risida” gi PF-60 sonli 

Farmonining asl mazmun-mohiyatini talabalarga etkazib, ulardan ushbu farmonda belgilangan 

vazifalarni amalga oshirish jarayonida shaxsiy tashabbuskorligini namoyon qilishlarida 

tyutorlarning faoliyati va tashkilotchiligi beqiyos deb hisoblayman.  

